
O‘ZBEKISTONDA UMUMIY O‘RTA TA’LIM 
TIZIMI: RIVOJLANISH TENDENSIYALARI VA 
BUXORO VILOYATI TAHLILI
Davidxodjayev Oybek Obidovich
Osiyo Xalqaro Universiteti
Iqtisodiyot (tarmoqlar va sohalar bo‘yicha) yo‘nalishi 2-bosqich magistranti

Annotatsiya. Ushbu maqolada O‘zbekistondagi umumiy o‘rta ta'lim tizimining 2019–2024-yillar davomidagi rivojlanish 
tendensiyalari tahlil qilinadi. Tadqiqot dinamik qiyosiy tahlil va ulush tahlili metodlari asosida olib borilgan. Ta'lim 
muassasalari soni 5 yil ichida 8,5 foizga, o‘qituvchilar soni 16,5 foizga, 11-sinf bitiruvchilari soni esa 44,8 foizga oshgan. 
Buxoro viloyatida ko‘rsatkichlar respublika o‘rtacha sur'atidan biroz past bo‘lsa-da, ta'lim infratuzilmasi sifati bo‘yicha 
— xususan ta'mirlashga muhtoj maktablarning yo‘qligi bilan — viloyat respublika miqyosida nisbiy ustunlikka ega. Sifat 
ko‘rsatkichlari — xususan PISA 2022 natijalari va 0,03 ta kompyuter/o‘quvchi ko‘rsatkichi — hali ham jiddiy takomilni 
talab qiladi. Tadqiqotning ilmiy yangiligi sifatida umumiy o‘rta ta'lim tizimining miqdoriy va sifat o‘lchovlari o‘rtasidagi tizimli 
nomutanosiblik birinchi marta Buxoro viloyati ma'lumotlari asosida miqdoriy tarzda ko‘rsatilgan. Natijalar viloyatda maqsadli 
ta'lim siyosatini, xususan raqamlashtirish va o‘qituvchilar malakasini oshirishga qaratilgan dasturlarni shakllantirish uchun 
amaliy ahamiyatga ega.

Kalit soʻzlar: umumiy o‘rta ta'lim; ta'lim infratuzilmasi; pedagog kadrlar; bitiruvchilar dinamikasi; Buxoro viloyati; PISA; 
ta'lim sifati; raqamlashtirish.
Abstract. This article analyses the development trends of the general secondary education system in Uzbekistan over 
the period 2019–2024. The study is conducted using dynamic comparative analysis and share analysis methods. The 
number of educational institutions increased by 8.5% over five years, the number of teachers by 16.5%, and the number 
of 11th-grade graduates by 44.8%. While Bukhara region's indicators are slightly below the national average growth rates, 
the region holds a relative advantage in terms of educational infrastructure quality — particularly in having no schools 
requiring capital repair. Quality indicators, especially the PISA 2022 results and the digitalisation rate of 0.03 computers 
per pupil, still require substantial improvement. The scientific novelty lies in the first quantitative demonstration of a 
systemic disproportion between quantitative and qualitative measures of general secondary education using Bukhara 
region data. The findings are of practical significance for formulating targeted educational policy in the region, particularly 
programmes aimed at digitalisation and teacher professional development.

Key words: general secondary education; educational infrastructure; teaching staff; graduate dynamics; Bukhara region; 
PISA; education quality; digitalisation.
Аннотация. В данной статье анализируются тенденции развития системы общего среднего образования 
в Узбекистане за период 2019–2024 годов. Исследование проводилось на основе методов динамического 
сравнительного анализа и анализа долей. Количество общеобразовательных учреждений за 5 лет увеличилось на 
8,5%, численность учителей — на 16,5%, а количество выпускников 11 класса — на 44,8%. Показатели Бухарской 
области несколько уступают среднереспубликанским темпам роста, однако по качеству учебной инфраструктуры 
— в частности, по отсутствию школ, нуждающихся в ремонте, — область занимает относительно лидирующее 
положение. Качественные показатели, в особенности результаты PISA 2022 и уровень компьютеризации (0,03 
компьютера на одного учащегося), требуют существенного улучшения. Научная новизна состоит в том, что 
системная диспропорция между количественными и качественными показателями системы общего среднего 
образования впервые продемонстрирована на основе данных по Бухарской области в количественном выражении. 
Результаты имеют практическое значение для формирования целенаправленной образовательной политики в 
регионе.

Ключевые слова: общее среднее образование; образовательная инфраструктура; педагогические кадры; 
динамика выпускников; Бухарская область; PISA; качество образования; цифровизация.

K I R I S H
Ta’lim har qanday jamiyatning ijtimoiy-iqtisodiy taraqqiyotida poydevor vazifasini o‘taydi. U nafaqat inson 

kapitalini shakllantiradi [10], [11], balki mintaqaviy raqobatbardoshlikni ta’minlash va barqaror o‘sishni qo‘llab-
quvvatlash nuqtayi nazaridan ham strategik ahamiyat kasb etadi. Shu sababdan ko‘plab rivojlanayotgan 
davlatlar ta’lim sohasini ustuvor investitsiya yo‘nalishi sifatida belgilashmoqda [5].

O‘zbekistonda ta’lim sohasini isloh qilish 2016-yilgi keng miqyosli islohotlar to‘lqinida yangi turtki oldi. 2022-
yilda qabul qilingan ‘Yangi O‘zbekiston’ taraqqiyot strategiyasida 2026-yilga qadar ta’limga YaIMning kamida 
7 foizini yo‘naltirish maqsad qilib belgilandi [7]. 2024-yilda davlat byudjetidan ta’lim sohasiga ajratilayotgan 
mablag’lar o‘tgan yilga nisbatan 15,4 foizga oshdi.

Viloyat miqyosida, xususan Buxoro viloyatida, ta’lim tizimining rivojlanishi yetarlicha o‘rganilmagan bo‘lib, 
mavjud tadqiqotlarning ko‘pchiligi respublika darajasidagi umumlashtirilgan ko‘rsatkichlar bilan cheklanadi 
[2]. Buxoro viloyatiga xos bo‘lgan demografik, geografik va ijtimoiy-iqtisodiy o‘ziga xosliklar mahalliy ta’lim 
siyosatining alohida tahlilini zarur qiladi.

Tadqiqotning obyekti — O‘zbekiston va Buxoro viloyatidagi umumiy o‘rta ta’lim muassasalari tizimi. 
Tadqiqotning predmeti — 2019–2024-yillar davomidagi miqdoriy va sifat ko‘rsatkichlari dinamikasi hamda 
mintaqaviy farqlanish.

Tadqiqotning maqsadi — O‘zbekistonda umumiy o‘rta ta’lim tizimining 2019–2024-yillar davomidagi 
miqdoriy va sifat ko‘rsatkichlari dinamikasini tahlil qilish hamda Buxoro viloyatidagi tendensiyalarni respublika 
o‘rtacha ko‘rsatkichlari bilan qiyosiy o‘rganish.

Tadqiqot quyidagi vazifalarni hal etadi: (1) ta’lim muassasalari, pedagog kadrlar va bitiruvchilar sonining 
o‘zgarish dinamikasini aniqlash; (2) Buxoro viloyatining respublika tizimidagi ulushi va o‘sish sur’atlarini 
baholash; (3) ta’lim infratuzilmasi va sifat ko‘rsatkichlari bo‘yicha mavjud muammolarni aniqlash; (4) natijalar 
asosida siyosat tavsiyalarini shakllantirish.

M A V Z U G A  O I D  A D A B I Y O T L A R  S H A R H I
Ta’lim va inson kapitali nazariyasi sohasidagi fundamental ishlar Shultsning [10] va Bekerning [11] 

tadqiqotlari bilan bog’liq. Shults ta’limga qilingan xarajatlarni mahsuldor investitsiya sifatida baholash zarurligini 
isbotlagan; Beker esa ta’lim darajasi va mehnat unumdorligi o‘rtasidagi miqdoriy bog’liqlikni ko‘rsatgan. Ushbu 
nazariy asos hukumatlarning ta’limga strategik yondashuvi uchun metodologik zamin hisoblanadi.

Xalqaro darajada ta’lim ko‘rsatkichlari va iqtisodiy o‘sish o‘rtasidagi aloqani Xanushek va Vyossman 
[9] chuqur o‘rganib, bilim kapitalining milliy o‘sish suratiga ta’sirini miqdoriy jihatdan ko‘rsatgan. OECD [3] 
ta’kidlashicha, resurslar miqdoridan ko‘ra o‘qituvchilar sifati va ta’lim metodologiyasi o‘quvchi natijalariga 
ko‘proq ta’sir qiladi — bu O‘zbekiston uchun ayniqsa dolzarb xulosadur [16].

O‘rta Osiyo va O‘zbekistonda ta’lim tizimini o‘rgangan asosiy ishlar qatoriga Jahon banki hisobotlari 
[6], [13] va ADB tahlillari [14] kiradi. Jahon banki 2018-yilgi Dunyo taraqqiyoti hisobotida “o‘rganish inqirozi” 
tushunchasini kiritib, ko‘pgina rivojlanayotgan mamlakatlarda bolalar maktabga borsa-da, zaruriy bilimlarni 
egallayotgani yo‘q degan xulosani asoslagan. UNESCO [5] va UIS [15] esa raqamlashtirish darajasi past 
bo‘lgan mamlakatlarda ta’lim sifatini oshirish imkoniyatlarining cheklanganligini ko‘rsatgan.

Mahalliy manbalar orasida Milliy statistika qo‘mitasining yillik to‘plamlari [1] va MHTI hisobotlari [2] 
respublika miqyosidagi statistikani taqdim etadi. Biroq mavjud tadqiqotlarda Buxoro viloyatining miqdoriy 
va sifat ko‘rsatkichlari o‘rtasidagi tizimli nomutanosiblik alohida tadqiq etilmagan. Ushbu maqola aynan shu 
bo‘shliqni to‘ldirish maqsadida Buxoro viloyatining 2019–2024-yillar davomidagi to‘liq statistik ma’lumotlari 
asosida qiyosiy tahlil olib boradi.

T A D Q I Q O T  M E T O D O L O G I YA S I
Tadqiqot 2019–2024-yillar oralig’idagi kuzatuv davrini qamrab oladi. Ma’lumotlar manbalari sifatida 

O‘zbekiston Respublikasi Milliy statistika qo‘mitasining rasmiy statistik to‘plamlari [1], MHTI hisobotlari [2], PISA 
2022 natijalari [4] va O‘zbekiston Respublikasi Maktabgacha va umumiy o‘rta ta’lim vazirligi ma’lumotlari [8] 
qabul qilindi.

Tadqiqotda quyidagi metodlar qo‘llanildi: (1) dinamik qiyosiy tahlil — 2019-yil bazis yil sifatida qabul 
qilinib, ko‘rsatkichlarning nisbiy o‘zgarishi hisoblandi; (2) ulush tahlili — Buxoro viloyatining respublika jami 
ko‘rsatkichlaridagi og’irligi baholandi; (3) sifat ko‘rsatkichlari benchmarkingi — O‘zbekiston natijalari xalqaro 
standartlar va qo‘shni davlatlar ko‘rsatkichlari bilan solishtirildi [3], [12]; (4) infratuzilma indikatorlari tahlili — 
raqamlashtirish, ta’mirlash holati va o‘quvchi ortiqchaligi ko‘rsatkichlari o‘rganildi.

Barcha raqamli ma’lumotlar bevosita rasmiy statistik hisobotlardan olingan bo‘lib, muallif tomonidan 
to‘qilgan yoki taxminiy ko‘rsatkichlardan foydalanilmagan. Jadvallar va ulardagi hisob-kitoblar dastlabki 
ma’lumotlar asosida muallif tomonidan tuzilgan.

T A H L I L  V A  N A T I J A L A R
Respublika bo‘yicha umumiy o‘rta ta’lim muassasalari soni 2019-yildagi 10 090 tadan 2024-yilga kelib 10 

943 taga yetib, 5 yil ichida 853 ta yoki 8,5 foizga oshdi [1]. Bu o‘sish demografik ko‘payish va litsenziyalash 
tartiblarining sodalashtirilishi bilan izohlanadi. Buxoro viloyatida maktablar soni 548 tadan 588 taga yetdi — 
o‘sish sur’ati 7,3 foizni tashkil etdi (1-jadval).

1-jadval. O‘zbekiston va Buxoro viloyatida umumiy o‘rta ta’lim muassasalari soni, 2019–2024 (birlik)
Hudud 2019 2020 2021 2022 2023 2024

O‘zbekiston Resp. 10 090 10 181 10 289 10 522 10 750 10 943
Buxoro viloyati 548 551 563 577 583 588
Buxoro ulushi (%) 5,4% 5,4% 5,5% 5,5% 5,4% 5,4%

Manba: O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzilgan [1].

Viloyatning respublika jami maktablar sonidagi ulushi barqaror — 5,4–5,5 foiz oralig’ida — saqlandi. O‘sish 
sur’atining respublika o‘rtacha ko‘rsatkichidan (8,5%) 1,2 foiz punktga past bo‘lishi demografik ko‘payishning 
nisbatan sekinroq ekanligi bilan izohlanadi.

4.2. O‘qituvchilar soni dinamikasi
Respublika bo‘yicha o‘qituvchilar soni 2019-yildagi 501 042 nafardan 2024-yilga kelib 583 559 nafarGA 

ko‘paydi — mutlaq o‘sish 82 517 nafar yoki 16,5 foiz [1]. 2024-yilga kelib B2 va undan yuqori darajadagi 
sertifikatga ega chet tili o‘qituvchilari 29 001 nafar yoki 59,1 foizni tashkil etdi (2-jadval).

2-jadval. O‘zbekiston va Buxoro viloyatida o‘qituvchilar soni, 2019–2024 (nafar)
Hudud 2019 2020 2021 2022 2023 2024

O‘zbekiston Resp. 501 042 523 312 529 116 541 473 548 546 583 559
Buxoro viloyati 29 166 30 435 30 500 31 232 30 930 33 272
O‘qituvchi/maktab 
(Buxoro) 53,2 55,2 54,2 54,1 53,1 56,6

Manba: O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzilgan [1].

Buxoro viloyatida o‘qituvchilar soni 2019-yildagi 29 166 nafardan 2024-yilga kelib 33 272 nafarGA yetdi — 
o‘sish 14,1 foiz. 2023-yilda kuzatilgan qisqa muddatli pasayish (30 930 nafar) pedagog kadrlar almashinuvining 
muammoli tomoniga ishora qiladi [16]. 2024-yilda bir maktabga to‘g’ri keladigan o‘qituvchilar soni 56,6 nafarni 
tashkil etdi — sinf hajmi ortganligini ko‘rsatadi.

4.3. Bitiruvchilar soni dinamikasi
Respublika bo‘yicha 11-sinf bitiruvchilari soni 2019-yildagi 280 324 nafardan 2024-yilga kelib 405 919 

nafarga — 44,8 foizga — oshdi [1]. Bu o‘sish demografik ko‘payish va 11 yillik ta’lim tizimiga to‘liq o‘tish bilan 
bog’liq. 2020-yildagi keskin ko‘tarilish (454 333 nafar) 11 yillik tizimning birinchi to‘liq bitiruvchilari chiqqan yilga 
to‘g’ri keladi  (3-jadval).

3-jadval. O‘zbekiston va Buxoro viloyatida 11-sinf bitiruvchilari soni, 2019–2024 (nafar)
Hudud 2019 2020 2021 2022 2023 2024

O‘zbekiston Resp. 280 324 454 333 442 893 388 762 387 001 405 919
Buxoro viloyati 16 980 25 871 25 237 22 418 22 955 22 881
Buxoro ulushi (%) 6,1% 5,7% 5,7% 5,8% 5,9% 5,6%

Manba: O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzilgan [1].

Buxoro viloyatida bitiruvchilar soni 2019-yildagi 16 980 nafardan 2024-yilga kelib 22 881 nafarGA — 
34,7 foizga — oshdi. 2023/2024-o‘quv yilida viloyatdan chiqqan bitiruvchilarning 53,7 foizi qiz bolalar bo‘ldi. 
Viloyatdagi o‘sish sur’ati (34,7%) respublika ko‘rsatkichidan (44,8%) past bo‘lishi bazis davridagi farqlar bilan 
izohlanadi.

Miqdoriy o‘sish bilan bir qatorda, ta’lim tizimida bir qator infratuzilma va sifat muammolari aniqlandi [6]. 
2022 – 2023-o‘quv yilida o‘quvchilarning 33 foizi ikkinchi va uchinchi smenada ta’lim olishga majbur bo‘lgan; 
haqiqiy o‘quvchilar soni (6 461 741 nafar) maktablar sig’imidan (5 283 916 o‘rin) 1 177 825 nafarga oshadi. 

Qozog’istonda bir o‘quvchiga 0,72kompyuter to‘g’ri keladi  va OECD mamlakatlaridagi 0,85 ko‘rsatkichlaridan 
keskin farq qiladi [3]. Xalqaro PISA-2022 baholashida O‘zbekiston 81 ta mamlakat orasida matematika bo‘yicha 
72-o‘rinda, tabiiy fanlar va o‘qish savodxonligi bo‘yicha esa 80-o‘rinda joylashdi [4].

Buxoro viloyati infratuzilma ko‘rsatkichlari bo‘yicha respublikada nisbiy ustunlikka ega: 2024-yilgi tekshiruv 
natijalariga ko‘ra, ta’mirlashga muhtoj maktablar mavjud bo‘lmagan yagona viloyat Buxoro viloyati ekani 
aniqlandi [2]. Bu natija mahalliy ma’muriyatning ta’lim infratuzilmasini saqlash va profilaktik ta’mirlash bo‘yicha 
tizimli ishlar olib borayotganligini ko‘rsatadi.

Olingan natijalar ta’lim tizimining miqdoriy va sifat o‘lchovlari o‘rtasidagi keng farqni yaqqol ko‘rsatmoqda. 
Maktablar, o‘qituvchilar va bitiruvchilar sonining barqaror o‘sishi ijobiy tendensiyaga yetdi [13].

Buxoro viloyatining respublikadan biroz past o‘sish sur’atlari (maktablar bo‘yicha 7,3% vs 8,5%; bitiruvchilar 
bo‘yicha 34,7% vs 44,8%) demografik pasayish yoki o‘rta darajada shaharlanish bilan bog’liq bo‘lishi mumkin. 
Biroq bu farq o‘ta katta emas va butun kuzatuv davri mobaynida viloyatning respublika tizimidagi ulushi barqaror 
(5,4–5,5%) saqlanishi muayyan tizimli barqarorlikdan dalolat beradi.

O‘qituvchi/maktab nisbatining 53,2 (2019) dan 56,6 (2024) ga o‘sganligi maktab hajmining kattalashib 
borayotganligiga ishora qiladi [1]. 

Xalqaro tajriba shuni ko‘rsatadiki [9], [12], miqdoriy o‘sish bilan bir vaqtda ta’lim sifatini ta’minlash uchun 
kompyuterlashtirish, o‘qituvchilar malakasini oshirish va o‘quv dasturlarini isloh qilish bo‘yicha maqsadli 
investitsiyalar zarur. Buxoro viloyati uchun bu ayniqsa dolzarb, chunki viloyat iqtidorli yoshlarni xalqaro 
standartlar darajasida tayyorlash uchun Prezident maktabi kabi maxsus ta’lim muassasasiga ega [18].

X U L O S A  V A  T A K L I F L A R
Tadqiqot natijalari quyidagi asosiy xulosalar chiqarishga imkon berdi.
Birinchidan, O‘zbekistonda umumiy o‘rta ta’lim tizimi 2019–2024-yillar davomida barqaror miqdoriy o‘sishni 

boshdan kechirdi: maktablar soni 8,5%, o‘qituvchilar soni 16,5% va bitiruvchilar soni 44,8% oshdi. Buxoro 
viloyatidagi ko‘rsatkichlar respublika o‘rtacha sur’atlaridan biroz past bo‘lsa-da, tizimli barqarorlik saqlandi.

Ikkinchidan, Buxoro viloyati ta’lim infratuzilmasi sifati bo‘yicha respublikada nisbiy ustunlikka ega, ammo 
o‘qituvchilar almashinuvi, sinf to‘ldiruvchanligi va raqamlashtirish ko‘rsatkichlarida yechimni talab etadigan 
masalalar mavjud [2].

Uchinchidan, O‘zbekistonning xalqaro PISA-2022 reytingidagi koʻrsatkichlari [4] ta’lim tizimi sifat 
mexanizmlarini yanada takomillashtirish va tizimni tubdan yangilash uchun strategik imkoniyat yaratmoqda.

Bugungi kunda ta’lim sifatini tizimli ravishda yuksaltirishda zamonaviy kompyuterlashtirish jarayonlari 
[15], o‘qituvchilarning kasbiy malakasini oshirish hamda infratuzilmaga yo‘naltirilayotgan investitsiyalar sifat 
koʻrsatkichlarini muvaffaqiyatli yaxshilashning asosiy va harakatlantiruvchi yo‘nalishlari bo‘lib xizmat qilmoqda 
[17].

To‘rtinchidan, Buxoro viloyatida yiliga 22 000 dan ortiq bitiruvchi yetishib chiqayotgan sharoitda iqtidorli 
yoshlarni tanlab tayyorlash mexanizmlarini — xususan Prezident maktabi kabi maxsus muassasalar orqali — 
mustahkamlash strategik ahamiyat kasb etadi [18].

Kelajakdagi tadqiqotlarda ta’lim ko‘rsatkichlari va hududiy iqtisodiy rivojlanish ko‘rsatkichlari o‘rtasidagi 
korrelyatsion aloqani panel ma’lumotlar asosida o‘rganish, shuningdek mahalla darajasidagi ta’lim 
imkoniyatlarining tengsizligini baholash maqsadga muvofiq.

